
ABSTRAKT
Shërbimet e teknologjisë Cloud në shekullin të cilin jetojmë e kanë lehtësuar shumë
mënyrën se si shumë biznese ose individ operojnë në fushën e IT-së. Realizimi i një
mjedisi klasik në një kompani është shumë i kushtueshëm duke marrë parasysh se ju
duhet të siguroni pajisje të ndryshme të IT-së, server, disqe për ruajtjen e të dhënave
në bazë të kapaciteteve të nevojshme, fuqi procesuese, trajnim të stafit, punësim i
ndonjë eksperti i cili po ashtu ka kosto etj. Të gjitha këto të cilat u cekën më lartë
ofrohen nga disa kompani që janë liderë në tregun e teknologjisë Cloud siç janë
Amazon, Microsoft. Këto kompani ofrojnë shërbime ku klientët zgjedhin ato të cilat
ju nevojiten dhe paguajnë për aq sa edhe përdorin ose shpenzojnë. Klienti mund të
bëjë kombinimin e shërbimeve që i nevojiten nga dy apo me shumë kompani, kjo nuk
paraqet problem. Gjatë përzgjedhjes së kompanisë që i ofron këto shërbime janë disa
faktorë të rëndësishëm që duhet të merren parasysh e të cilat gjatë hulumtimit tonë
kanë tërhequr vëmendjen dhe ato janë çështja e sigurisë, kostos, përformancës dhe
mbështetjes. Secila prej këtyre faktorëve të cekur më lartë ka rol të rëndësishëm në
përzgjedhjen e kompanisë dhe në mbajtjen e përdorueseve. Kompanitë lidere si
Amazon dhe Microsoft janë në luftë të vazhdueshme se shërbimet e cilës nga këto dy
kompani janë më të mira për përdoruesit, duke lansuar shërbime të ndryshme çdo ditë
e më shumë duke i përmbushur kërkesat e përdorueseve të tyre.

1. HYRJE
Cloud computing është një shembull i cili vë në pah konceptin e computing si një burim të
ngjashëm apo të krahasueshëm me energjinë elektrike apo ujin, prandaj dhe përdorimi i
computing si vegël paraqitet si një prej objektivave kryesore të industrisë së teknologjisë
informative (IT-së) [1]. Cloud computing mund të definohet si shërbim i cili bëhet i mundur
përmes përdorimit të internetit, ashtu që aplikacionet, shërbimet, fajllat dhe ruajtja e
shënimeve bëhet në servera të cilët janë të disponueshëm në mjedisin dhe infrastrukturën e
Cloud. Kjo infrastrukturë përdorë një grumbull kompjuterësh të shpërndarë, me qëllim të
sigurimit të shërbimeve të fuqishme dhe të besueshme, të ofruara përmes internetit. Ky
burim i informatave është i qasshëm sipas kërkesës së klientit. Rritja e kërkesave drejt
përdorimit të Cloud computing në mbarë botën, vjen për arsye të benefiteve të shumta për
bizneset/organizatat dhe individët. Fillimisht, Cloud computing rritë disponueshmërinë e
shënimeve dhe burimeve të informatave të cilat përdoruesi mund t’i qaset kurdo dhe kudo.
Cloud computing po ashtu redukton koston për shkak të virtualizimit, teknikë e cila
optimizon investimet hardverike. Në këtë drejtim, Amazon Web Services (AWS) dhe
Microsoft Azure janë një ndër ofruesit më të mëdhenj në tregun botëror, të cilët ofrojnë
shërbime të krahasueshme Cloud për të përmbushur nevojat e klientëve të tyre dhe
vazhdimisht përpiqen të akomodojnë kërkesat për shërbime të reja Cloud. Të dy këta ofrues
të shërbimeve kanë strukturë të gjerë globale të shtrirjes dhe prezencës. AWS ka një
prezencë të gjerë për nga shpërndarja e data qendrave në mbarë botën, dhe në secilën prej
këtyre qendrave janë mijëra server dhe pajisje rrjetash. Bazuar në këtë, Microsoft Azure
është duke punuar në zgjerimin e prezencës në treg, sidomos për të arritur pozitën e AWS
si konkurrent. Përderisa të dy ofruesit e shërbimeve kanë ngjashmëri, ata kanë edhe dallime
në mes tyre. Për shembull, sa i përket serverëve, Amazon me Elastic Compute Cloud (EC2)
ka gamën më të gjerë të konfigurimit, pajisjet viruale (VM) të tij janë të ndara në 9 (nëntë)
familje dhe secila prej tyre shërben për qëllime të ndryshme. Në anën tjetër, Microsoft ka
më pak variacione të familjeve të pajisjeve virtuale (VM) por ka më shumë fleksibilitet sa i
përket madhësisë së paisjeve. Poashtu, Microsoft ka optimizuar pajisjet me CPU (Central
Processing Unit) më të mirë, më shumë RAM (Random Access Memory) dhe më shumë
hapësirë (HDD – Hard Disk Drives) për ruajtjen e shënimeve dhe optimizim më të mirë të
rrjetit. Prandaj, marrë parasysh spektrin e shërbimeve të AWS dhe Microsoft, nuk është e

lehtë të preferohet njëri më shumë se tjetri, pasi që përzgjedhja varet nga kërkesat e
konsumatorit dhe operacionet të cilat ju nevojiten. Në anën tjetër, natyrisht që konsumatorët
mund të përdorin të dy ofruesit e shërbimeve në të njejtën kohë, por për funksione dhe
operacione të ndryshme, ashtu që të plotësojnë kërkesat e tyre për shërbime të caktuara.
Megjithatë, në përgjithësi në zgjedhjen e ofruesit të shërbimeve duhet të nisemi nga pyetja
se cili nga këta dy mund të na ofrojë performancën, sigurinë dhe na lejon të optimizojmë
koston. Ky punim ka për qëllim të vij në përfundim se cila nga dy platformat e
lartëpërmendura do të është më e përshtatshme për përdorim sa i përket funksioneve në
vijim: ndërtimit të aplikacioneve, performancës, konfigurimit/kursimit në kohë, kostos dhe
sigurisë. Duke shtjelluar këto funksione nga këndvështrimi i të dy platformave, do të
identifikohen dhe diskutohen edhe avantazhet dhe të metat e secilës prej tyre.

2. DEKLARIMI I PROBLEMIT
Teknologjia Cloud edhe pse mjaftë e re në botën e IT-së vitet e fundit është vërejtur një rritje
shumë e madhe e përdorimit të saj si nga korporatat ashtu edhe nga individët. Shërbimet të cilat
kompanitë gjigante ofrojnë për përdoruesit çdo ditë vetëm vijnë e shtohen. Në bazë të kërkesës së
përdoruesve vjen edhe te shtimi i shërbimeve, me shtimin e shërbimeve gjithashtu vjen edhe tek
përmirësimi i shërbimeve paraprake të cilat kompanitë gjigante vetëm i kanë lansuar më parë.
Gjatë hulumtimit të bërë dhe realizimit të këtij punimi hasur në disa probleme si:
-

Cila nga kompanitë ka koston më të lirë?

-

Cila është më e sigurt?

-

Kur vije deri tek mbështetja cila është më e shpejtë në rregullimin e problemit?.

3. SHQYRTIMI I LITERATURËS
Ky kapitull do të përmbajë informata dhe të dhëna relevante rreth teknologjisë Cloud, duke
filluar nga historiku i tij, funksionimi dhe rëndësia e përdorimit të teknologjisë Cloud në
shekullin në të cilin jetojmë, dhe karakteristika të tjera të tij. Këtu do të paraqiten informata
relevante rreth Amazon Web Service dhe Microsoft Azure, kronologjia e zhvillimeve se si
kanë ardhur deri këtu ku janë sot, argumente e të dhëna të tjera që fokusohen tek rëndësia
dhe benefitet e përdorimit të tyre. Më tutje, do të vazhdohet me analizën krahasimore
gjenerale në mes të Amazon Web Service dhe Microsoft Azure duke u fokusuar në
avantazhet dhe të metat e secilës prej tyre.

3.1.

Historiku dhe funksionimi i Cloud-it

Teknologjia Cloud është një shërbim me pagesë, shërbim për të cilin klienti ka interes dhe
nevojë. Nocioni i të punuarit me një rrjetë të caktuar kompjuterike daton që nga viti 1960,
siç ishte shpikur nga Joseph Carl Robnett Licklider, në punën e tij në ARPANET, që në atë
kohë përdorej për të lidhur përdoruesit për marrjen e të dhënave pa marrë parasysh kohën
dhe lokacionin. Shërbimet e “Cloud Computing” mund të jenë në grup ose te veçanta. Disa
prej shërbimeve të veçanta përfshinë shërbimin e ruajtjes së të dhënave, menaxhimin dhe
ruajtjen e bazës së të dhënave, aplikacioneve, web shërbime, si dhe resurse të tjera të IT.
Cloud Computing është teknologji fleksibile dhe e lehtë për t’u përdorur, përderisa ofron
shumë shërbime të cilat lehtësojnë punën e një individi apo kompanie që është i/e interesuar
në shërbime të caktuara, të cilat janë të qasshme në çdo kohë dhe në shumicën e rasteve më
të lira se shërbimet fizike. Lidhur me këtë të fundit, një prej arsyeve kryesore se pse kjo
teknologji është më e lirë, është jo nevoja që të investohet në pajisje. Më konkretisht, në
rastet kur duhet të fillohet një punë, p.sh. në rastin e një kompanie startup, nuk është e
nevojshme investimi në harduer dhe në hapësirën për akomodimin e pajisjeve harduerike.
Këto investime, në shumë raste janë të kushtueshme, dhe atë përveç blerjes poashtu edhe
për sigurimin e hapësirave të caktuara për akomodimin e pajisjeve. Prandaj, për t’i ikur
këtyre shpenzimeve, teknologjinë e Cloud sot e ofrojnë shumë kompani dhe përdoruesit
mund të investojnë në ato shërbime të cilat atyre ju nevojiten. Kjo teknologji ofron mënyrë
të thjeshtë për qasje në servera, në bazë të të dhënave dhe një set të aplikacioneve që ofrojnë
shërbime të ndryshme përmes internetit. Për të gjitha shërbimet e paguara në internet për
një kompani që ofron këtë teknologji, ajo është e obliguar të ofrojë mirëmbajtjen dhe të jep

llogari për ato shërbime të cilat klienti ka paguar - duke llogaritur që klienti është i fokusuar
në shfrytëzimin dhe përdorimin e atyre shërbimeve për të cilat ka paguar.
Në një studim të bërë nga International Data Group (IDG) ne vitin 2020, tregohet qartë që
rritja e kësaj teknologjie është shumë e madhe [2]. Rezultatet tregojnë se 81% e organizatave
kanë së paku nga një aplikacion ose një përqindje të infrastrukturës kompjuterike në Cloud,
që është rritje nga 73% që ka qenë në studimin e fundit të bërë në vitin 2018. Disa prej
gjetjeve kryesore në këtë studim kanë qenë:
-

92% e organizatave të IT e përdorin teknologjinë Cloud për shërbimet e tyre dhe
vetëm 8% e tyre e kanë ambientin punues të IT në zyrat e tyre.

-

Do të bëhen shpenzime të shumta në botën e IT, pasiqë parashihet që rreth 32% e
buxhetit të përgjithshëm të IT kompanive do të alokohen në teknologjinë Cloud
brenda vitit të ardhshëm.

-

Më shumë se 55% e organizatave tanimë përdorin disa shërbime Cloud të cilat janë
publike, kurse 21% thonë se përdorin tri ose më shumë nga këto shërbime Cloud.

Një prej karakteristikave themelore të Cloud-it është virtualizimi. Makinat virtuale krijohen
me softuer që e ndajnë fuqinë kompjuterike, gjë që lejon që burimet kompjuterike të ndahen
dhe të alokohen në mënyrë sa më efikase nëpër Cloud [3] [2] [4].

3.1.1. Arkitektura e Cloud-it
Arkitektura e Cloud-it ndahet në tri kategori:
Infrastruktura si Shërbim (IaaS) – është një nga modelet e Cloud-it ku kompanitë si
Amazon, Microsoft dhe kompani të tjera japin me qira infrastrukturën e krijuar nga ta për
kompanitë apo individët që janë të interesuar. IaaS siguron nivelin më të lartë të menaxhimit
mbi burimet e IT dhe sigurohet e administrohet plotësisht përmes internetit. Kjo teknologji
i ndihmon përdoruesit të mënjanojë koston e shpenzimeve të blerjes dhe menaxhimit të
serverave fizik. Çdo resurs i IaaS ofrohet si komponent individuale ashtuqë shfrytëzuesit
mund të përdorin vetëm atë komponentë e cila ju nevojitet. Kompanitë të cilat ofrojnë
shërbimet Cloud e menxhaojnë infrastrukturën e IaaS-in, ndërsa përdoruesi mund të
fokusohet në instalimin, konfigurimin dhe menaxhimin e softuerit të tyre.
IaaS ofron benefite të shumta , disa prej tyre janë [5]:

•

Pagesa për përdorim: Ky shërbim mund të paguhet vetëm për resurset të cilat
përdoren

•

Shkallëzueshmëria: Kjo infrastrukturë nuk paraqet vonesa në raste zgjerimit të
kapacitetit.

•

Kursimi në kohë dhe kosto: Pasiqë cloud computing është përgjegjëse për
menaxhimin dhe mirëmbajtjen e pjesës fizike hardverike, përdoruesi kursen kohë
dhe kosto.

•

Pavarësi lokacioni: Përdoruesit mund të qasen përmes internetit në këtë mjedis kudo
që janë.

•

Shërbim pa dështime: Shërbimi është konstant dhe i pa ndikuar edhe nëse një pjesë
e resurseve hardverike dështon.

•

Fleksibil: Alokimi i shpejtë i resurseve sipas kërkesës së konsumatorit.

Platforma si Shërbim (PaaS) - hapësira në internet ku zhvilluesit krijojnë aplikacione për
grupe specifike të përdoruesve. Kjo platformë e heq nevojën që kompanitë të menaxhojnë
harduerin dhe sistemet operative ndërsa lejon që shfrytëzuesi të përqëndrohet në
menaxhimin e aplikacioneve të cilat i përdorë. Kjo ndihmon me efikasitet në kryerjen e
punëve duke marrë parasysh se nuk nevojitet mirëmbajtja e softuerit ose planifikimi i
kapacitetit të harduerit [6].

Softueri si Shërbim (SaaS) - Është një mënyrë e shpërndarjes së aplikacioneve si shërbim
online, ku përdoruesit mund të shfrytëzojnë softuerin në internet duke mos pasur nevojë ta
kenë atë lokalisht në kompjuterin e tyre - duke liruar shfrytëzuesin nga punët për menaxhimi
e softuerit dhe pajisjeve. Kompania që ofron një shërbim të tillë menaxhon qasjen ne
aplikacion, është përgjegjëse për sigurinë, performancën dhe qasjen e vazhdueshme të
përdoruesëve. Si shembull mund të mirret një aplikacion i një institucioni financiar që ka të
dhëna të ndjeshme për klientët dhe po këta klient gjatë përdorimit të aplikacionit mund të
mos shqetësohen se dikush ka qasje në të dhënat e tyre pa autorizim. [7]
Kompanitë më të mëdha si Amazon, Microsoft dhe Google ofrojnë një gamë të gjerë të
shërbimeve, duke filluar nga shërbimet për host-ing e deri shërbimet më të ndërlikuara
online. Këto shërbime përfshijnë softuer dhe programe të ndryshme që lehtësojnë punën
dhe garantojnë sigurinë për shfrytëzuesit. [8]

Në vazhdim do të paraqesim arkitekturën e Cloud Computing dhe disa nga shtresat të cilat
e përbëjnë atë:

Figura 3 1 Arkitektura e Cloud Computing

3.1.2. Avantazhet e Cloud Computing
Avantazhet e teknologjisë Cloud janë të shumta. Disa prej avantazheve të cilat arsyetojnë
përdorimin e kësaj teknologjie dhe që ndihmojnë individët në vendimmarrjen apo kalimin
nga një teknologji më e vjetër në këtë teknologji më të re përfshijnë:
-

Kostoja e kësaj teknologjie është menjëherë më e ulët se teknologjitë e tjera që
merren me ruajtjen dhe disponimin e të dhënave, pasiqë menjëherë largon nga
shpenzimet blerjen e harduerit të nevojshëm për këto shërbime. Individi apo
kompania vetëm duhet të paguaj për vëllimin apo shërbimin e nevojshëm të bazuar
në nevojën e kompanisë apo veprimtarisë që ka.

-

Qasja në të dhëna është 24/7. Mirëmbajtësit e të dhënave të individit apo kompanisë
punojnë në atë mënyrë që ofrojnë shërbime në çfarëdo kohe pa marrë parasysh zonën
se ku individi a kompania gjindet.

-

Fleksibiliteti në kapacitet është një tjetër avantazh shumë i madh i kësaj teknologjie.
Shumicën e kohës ka promocione të shitjes të cilat lejojnë që individi apo kompania
të merr shërbim shumë më kualitative dhe hapesirë shumë më të madhe të për
ruajtjen e të dhënave me një çmim më të lirë se sa çmimi real i shërbimit. Nëse një
shërbim është blerë, nuk do të thot që nëse në të ardhmen rritet volumi i punëve
individi apo kompania nuk ka mundësi ta rritë atë kapacitet që tashmë ka, por rritja
bëhet shumë lehtë. E kunderta mund të bëhet gjithashtu pa problem, kur vellimi i
punëve ulet dhe kompania ose individi nuk ka nevoje për kapacitetin paraprak.

-

Në teknologjinë Cloud, kompania që ofron shërbim rregullisht ofron përditësime në
software, duke përfshirë këtu përditësime në siguri të të dhënave, duke ofruar kështu
një shërbim shtesë i cili kursen kohën e klientit, kohë e cila do të ishte shpenzuar në
mirëmbajtje të sistemit. Kjo kohë mund të perdoret në fokusimin e klientit në
veprimtarinë e vet pa u shqëtesuar për pune teknike.

-

Siguria e teknologjisë Cloud është e madhe duke marrë parasysh që të dhënat janë
sensitive. Bazuar në sistemin i cili ruan të dhënat në Cloud, prishja e kompjuterëve
apo harduerit tuaj personal nuk ndikon në humbje të të dhënave pasiqë ato janë në
një destinacion tjetër (Cloud). Klienti gjithashtu të dhënat të cilat nuk i nevojiten
me, mund të i fshijë në menyrë që ato mos të bijnë në duar të gabuara si dhe të liroj
hapësirën.

-

Teknologjia Cloud ndihmon shumë edhe në ambient, duke redukuar gjurmët e
karbonit të cilat rriten me shpenzimin e tepërt të energjisë për mirëmbajtje të të
dhënave apo aplikacioneve në ambiente të mbrendshme të kompanisë.

-

Cloud-i e centralizon hapësiren e dosjeve apo bazën e të të dhënave. Në një ambient
ku punohet, nuk ka më nevojë të shkruhen shumë e-mail dhe të shkëmbehen të dhëna
për një punë të caktuar në kompani, po thjeshtë jepet leja për të hyrë në Cloud dhe
qasja në të dhëna është shumë e lehtë pavaresisht formatit që ato të dhëna posedojnë.
Me këtë proces, ulet edhe koha e shpenzuar në shkarkimin e të dhënave dhe
konvertimin e tyre nga një format në tjetrin, sepse aplikacioni i Cloud e ka te
integruar një veprim të tillë.

-

Aplikacioni i Cloud është shumë lehtë i menaxhueshëm. Klienti mund të qaset në
aplikacion si një përdorues bazik dhe të kryej punë në atë aplikacion pa e shkarkuar
atë fare. Përdorimin e këtij aplikacioni klienti e ka shumë të lehtë pa menduar për

punët teknike që zhvillohen për mbarëvajtjen e këtij aplikacioni pasiqë kompania që
ofron këtë shërbim e siguron këtë. Me këtë kursehet shumë kohë nga ana e klientit.
[4] [9] [10]
3.1.3. Disavantazhet e Cloud Computing
-

Një nga të metat kryesore në përdorimin e shërbimeve Cloud është lidhja stabile e
internetit. Marrë parasysh që të gjitha shërbimet janë të qasshme vetëm me përdorim
të internetit në rast se lidhja e juaj ka shpejtësi të ulët edhe ky faktor do të ndikoj në
shpejtësinë ose lidhjen me shërbimet Cloud.

-

Nganjëherë edhe pse me lidhje stabile të internetit mund të ketë vonesa tek web
aplikacionet më shumë se te përdorimi i kompjuterit personal, për arye se mund të
ketë ndonjë prishje ose ngarkesë në kompanitë prej të cilat web aplikacioni merr
lidhje interneti kështu që kjo e metë bartet tek përdoruesi i Cloud Shërbimeve më
saktësisht klienti/biznesi.

-

Siguria e të dhënave është një pyetje që bëhet shumë shpesh nga përdoruesit e
shërbimeve Cloud, se sa këto të dhëna të cilat i ruajn në Cloud janë të sigurta,
konfidenciale si dhe ku mbahen. Duke marrë parasysh që shumë kompani dhe
individ kanë të dhëna shumë konfidenciale në Cloud, gjë që do të ishte fatkeqësi në
rast se ato të dhëna zbulohen dhe bien në duar të personave të pa autorizuar.

-

Në rast se nuk jeni person që bëni kopje të shënimeve (backup) kjo mund të paraqet
problem shumë të madh, për arsye se të gjitha të dhënat janë në Cloud dhe në rast
se kompania të cilës ja keni besuar ruajtjen e të dhënave dështon ju mund të jeni të
rrezikuar në humbjen e ndonje shënimi.

3.2. Amazon Web Services (AWS)
Amazon Web Services, si pioner i teknologjisë Cloud fillet e veta i ka në vitin 2002, kur një
program BETA i quajtur Amazon.com Web Service ishte lansuar. Ky program ofronte
SOAP dhe XML ndërfaqe për katalogun e produkteve të Amazon-it. Kjo nismë menjëherë
kishte treguar suksese duke ofruar një potencial të madh për zhvillim në sferën e
teknologjisë dhe hapësirës infrastrukturore që e ofron kjo teknologji. Infrastruktura e
sherbimeve që athëre u kuptua se do ti ofroj një avantazh të madh kundrejt konkurrencës së
tyre në shërbimet që ata i ofrojnë.

Amazon Web Service publikisht u lansua në 19 Mars 2006 dhe ofronte këto produkte:
Simple Storage Service (S3), Elastic Compute Cloud (EC2) dhe Simple Queue Service
(SQS). Në vitin 2009 S3 dhe EC2 u lansuan edhe në Europe. Shërbimet tjera që u ofruan
për klientët ishin edhe: Content Delivery Network (CDN), Amazon CloudFront, produkte
të cilat u bënë pjesë formale të ofertave të Amazon. Deri në vitin 2010, Amazon ishte në
partneritet me kompani të mëdha që tashmë janë shumë të fuqishme në botën e teknologjisë
si: Netflix, Reddit, Dropbox etj. [11]. Amazon është një platëformë e teknologjisë Cloud që
ofrohet nga kompania Amazon dhe është shërbim që është bërë një nga komponentët më
gjigant, në portofolin e kompanisë në veprimtarinë e tyre e-commerc. Në pjesën e parë të
vitit 2020, Amazon ka sjelle përfitime rekord prej 10 miliarde Dollarë, që bëjnë pjesë në
13.5% të të ardhurave totale të kompanisë Amazon. Duke u rritur me një ritëm kaq të shpejtë
Amazon llogaritet si një nga kompanitë lidere në botën e teknologjisë Cloud ku si platformë
është konkurente shumë e fortë me Microsoft Azure.

Figura 3 2 Amazon Web Services

3.2.1. Shtrirja dhe influenca e Amazon Web Services
Amazon është e përbërë nga disa produkte dhe shërbime në lëminë Cloud. Divizionet më
profitabile të Amazon-it ofronjnë shërbime për server, ruajtje të të dhënave, zhvillimin

mobil dhe sigurinë. Amazon Web Service ndahet në tri (3) produkte kryesore: EC2, Glacier,
S3. Amazon është platformë aq e madhe dhe e përhapur në botën kompjuterike saqë ka
tejkaluar konkurrencen e tij në rritje dhe zhvillim. Që nga Shkurti 2020, një analize e
pavarur raporton se Amazon Web Service ka rreth 32.4% të totalit të tregut, i ndjekur nga
Microsoft Azure qe ka 17.6 % dhe Google Cloud me 6%. Amazon ka disponueshmëri në
76 zona në të cilat serverat e tij gjinden. Këto zona ku shtrihet shërbimi janë të ndara në
mënyrë që t’i lejoj përdoruesit të vendose limite gjeografike nëse ata vendosin për një gjë
të tillë, por gjithashtu që të ofrojë siguri duke rritur apo zvogluar lokacionet fizike ku të
dhënat ruhen. Në përgjithësi, Amazon Web Service ka shtrirje ne 245 shtete dhe territore të
ndryshme në mbarë botën.

3.2.2

Shërbimet e Amazon Web Services

Për shkak të mundësive që ofron Amazon Web Service, politika kryesore e Amazon,
kompani që udhëhiqet nga Jeff Bezos, është që të largojë kompanitë sa me shpejtë nga
ruajtje fizike e të dhënave në vendin ku këto kompani veprojnë. Tradicionalisht, kompanitë
të cilat kanë nevojë për ruajtje të të dhënave, kanë nevojë që këtë ruajtje ta bëjnë në pajisje
fizike të mëdha dhe kostoja e tyre përfshin blërjen e pajisjes dhe akomodimin e saj, që duhet
të bëhet në hapesira më të mëdha (duke krahasuar me nevojën për akomodim të stafit). Me
blerjen e këtyre pajisjeve nuk përfundon puna sepse ato pajisje duhet të mirëmbahen në
menyrë që ruajtja e të dhënave të bëhet sa më mirë dhe në mënyrë periodike. Me largimin
e shpenzimeve për ruajtjen fizike të të dhënave dhe blerjen e pajisjeve kompjuterike fizike
të cilat përdoren për këtë gjë, kompania Amazon i ofron klientit shërbimin Cloud për ruatjen
e të dhënave, duke e nënshkruar një kontratë me ta ku ky shërbim i ofron klientit/kompanisë
së interesuar hapësirën e veçantë në serverët e kompanisë Amazon. Kompania e cila blen
shërbimin nga Amazon, zgjedh hapësiren e caktuar në Cloud e cila i nevojitet, kjo gjithmonë
duke u bazuar në nevojat e veprimtarisë, se sa të dhëna ruhen gjatë një periudhe të caktuar
kohore, mirëpo nëse gjatë kohës klientit i nevojitet hapësirë më e madhe shumë lehtë mund
të kërkoj rritjen e hapësirës po në të njejtën kohë duhet të paguaj për atë rritje. Klienti i
Amazon paguan shërbimin aq sa e përdorë dhe sa i nevojitet. Shpenzimet janë të caktuara
në përputhje me rrethanat. Një shembull i thjeshtë që mund të merret është dallimi mes një
kompanie “Start up” dhe një kompanie e cila është e zhvilluar dhe ka tradite në një

veprimtari të caktuar. Dihet që Start up kompania nuk ka nevojë të madhe për hapësirë dhe
shërbimin e Amazon për aq sa ka nevojë kompania që veçse është zgjeruar në veprimtarinë
e saj. Në këtë menyrë, kompania Start Up e paguan planin të cilin i përshtatet veprimtarisë
fillestare që ata e kanë. Nëse kjo kompani fillon dhe ka rritje në veprimtarinë e saj, rritja e
tyre nuk paraqet problem nga ana e Amazon, vetem ofrohet mundesia e rritjes së shërbimeve
në përputhje me nevojat e reja të kompanisë. Është e besueshme se shërbimet e Amazon-it
janë shërbime shumë me të sigurta se sa shërbimet e një kompanie që kujdeset vet për
ruajtjen e të dhënave apo edhe web faqet që posedon, kjo si arsye se kompania Amazon për
këtë shërbim ka shumë qendra rreth e rreth botës të cilat monitorojnë të dhënat dhe kujdesen
për sigurinë e tyre. Kjo shumëllojshmëri në qendra të të dhënave siguron se nese ndodh
ndonjë fatkeqësi apo dicka e tillë, të dhënat nuk janë me një lokacion dhe nuk varen nga
siguria që e ofron një pikë e caktuar, por të gjitha pikat janë të lidhura bashk që të ofrojnë
siguri. Këto qendra të të dhënave janë të mbajtura ‘sekret’ ose diskret, mbahen të sigurta
nga hyrjet e jashtme apo sulmet, dhe në rast të një sulmi eventual, ai sulm do të identifikohet
shumë lehtë dhe problemi i shkaktuar do të rregullohet shumë shpejtë. Këtë e ofron një
kompani e cila ka shumë vite përvojë siç është Amazon, pra është shërbim që një zyre e
thjeshtë e IT nuk mund të e ofroj kaq bindshem. [12] Ndër shërbimet më të rëndësishme të
kompanisë Amazon janë: Storage, Amazon Glacier, Database Management, Data
Migration, Networking, Security etj. Më poshtë do të paraqesim një figurë ku paraqiten disa
nga shërbimet kryesore të kompanise Amazon.

Figura 3 3 Shërbimet kryesore të kompanisë Amazon

3.3. Microsoft Azure
Microsoft Azure ka filluar si projekt i mbrendshëm i kompanisë Microsoft i cili me kode
ishte quajtur “Project Red Dog”. Ky projekt kishte qëllim që të bëhet një shërbim i ri për
konsumatorin nga ana e Microsoft sepse kompania Amazon veçse kishte lansuar në treg
Amazon Web Service dhe Microsoft nxitonte që të merr një përqindje në tregun e këtyre
shërbimeve. Pas shumë versioneve të lansuara të shërbimeve cloud nga ana e kompanisë
Microsoft, në Shkurt të vitit 2010, “Windows Azure Platform” doli në treg. Fillimet ishin
të veshtira sepse të gjithë kritikët e vendosnin produktin e Microsoftit pas produktit të
Amazonit, duke bërë që Microsofti të punoj shumë në përmirësimin e kualitetit të shërbimit
që i ofronte. Një nga befasitë që erdhën nga Microsofti pas përmirësimit dhe përditësimit të
produktit ishte edhe ofrimi i mundësive që produktin e “Windows Azure Platform” mund
ta përdornin tashmë edhe shume përdorues që përdorin gjuhë të ndryshme programuese,
duke perfshire këtu sistemin operaiv Linux, e kjo gjë ishte befasi e madhe për industrine e
teknologjise sepse këtë nuk e kishte bërë kurr më parë Microsofti. Duke parë që cloud
teknologjia po e tejkalon konceptin e Windowsit, në Prillin e vitit 2014 vendosi që ta ndrroj
emrin e deriathershem me emrin “Microsoft Azure”. Azure është platformë publike e
teknologjisë cloud që i përket kompanisë me renome botërore Microsoft. Azure ka një
portofolio të gjerë të shërbimeve ato ndahen në katër (4) grupe më të mëdha që janë:

13

Compute Services, Data Services, Application Services si dhe Network Services. Në
vazhdim do të diskutojmë për disa nga shërbimet që e bëjnë më të veçant Microsoft Azuren.
Në bazë të një analize të bërë shërbimet Cloud më të kërkuara të Microsoft Azure-së janë:
Azure DevOps, Virtual Machines, Azure Active Directory, Azure Backup.

Figura 3 4 Shërbimet të cilat i ofron kompania Microsoft

Të gjitha këto shërbime që janë cekur lartë e përbëjnë një figurë të qartë që sqaron rangun
e shërbimeve të cilat Microsoft Azure i ofron.

3.3.1

Avantazhet e Microsoft Azure

Disa nga avantazhet kryesore të cilat platforma Microsoft Azure i ka janë këto:
-

Asgjë që kërkohet nga platforma nuk është permanente dhe ndryshon në bazë të
kërkesës së klientit. Një klient apo kompani mund të jetë duke u rritur apo zvogëluar
në shërbimet e tij/tyre, dhe kjo gjithmonë do të thotë që kërkesa për shërbimin
ndrrohet. Microsoft Azure ofron ndërrimin e planeve në bazë të kërkesës së
konsumatorit, varësisht se sa ai konsumator ka nevoje për hapesirë.

-

Klient nuk ka nevojë që të paguaj për harduer në menyrë që të mbështesë punën e
kompanisë apo projektit që ai ka, duke e shfrytëzuar mundësinë e përdorimit të
kapaciteteve të një kompanie shumë të madhe siç është Microsoft Azure. Gjithashtu

e ofron edhe mundësinë e mbajtjes së disa servereve privat të kompanisë duke ofruar
ndërtimin e ambientit hibrid cloud duke përdorur mjetet e Azures që janë të shumë
të avancuara në rrjetë dhe të njejtën kohë të gjinden në ambientet e kompanisë që ka
kontraktuar shërbimin.
-

Një kompani e cila vendos që të merr një abonim të platformës Microsoft Azure do
të zgjedhë atë abonim në bazë të shërbimeve që atyre i nevojiten, duke llogaritur aty
shpenzimet dhe nevojat e tyre pa pasur nevojë për shpenzime të mëdha në
infrastrukturën harduerike që është shumë e kushtueshme dhe që kërkon hapesirë të
madhe në një ndertesë, duke zvogeluar nevojën për mbeshtetje të IT menaxhmentit
për shkak se shërbimet janë të mbështetura nga ekipi i Microsoft Azures 24 orë në
ditë.

-

Mbështetje për abonimin që klienti ka paguar. Kjo do të thotë një siguri e madhe për
klientin sepse problemet të cilat nuk janë të parapara mund të zgjidhen lehtë dhe nuk
ka nevoje për pritje të mëdha duke e ditur që pritjet e mëdha në industrinë e
teknologjisë përkthehen në humbje të medha për klientin. Microsoft Azure për tu
kujdesur që klienti e ka kujdesin e nevojshëm, operon në 55 regjione mbarë botës
dhe është i çasshëm në 140 shtete të botës. Me këtë prezencë kaq të madhen në botë,
Microsoft mund të i ofroj klientit mbështetje të sigurtë deri ne 99.95%, që në fund
të vitit mund të përkthehet me rreth 4.5 orë punë joproduktive gjatë gjithë vitit.

-

Me përdorimin e Microsoft Azure, klienti mund të ndërtoje dhe pastaj të menaxhoj
web aplikacionet e tij duke përdorur shumë mjete të cilat gjejnë përdorim shumë të
gjerë në botën e programimit, duke përfshirë gjuhë programuese dhe mjete nga
.NET, Java, Python e shumë e shumë të tjera. Ky rang i madh i mundësive që
Microsoft Azure e ofron për klientët e tij që me anë të këtyre mjeteve klienti ka
mundësi të punoj dhe të krijoje një nivel të ri të web aplikacioneve.

-

Të gjitha të dhënat të cilat futen dhe pastaj ruhen nga Microsoft Azure kanë siguri
të lartë me metoda të enkriptimit të avancuar. Mikrosofti ka qendrat e të dhënave të
cilat janë të pajisura me dy nivele për vërtetime (two-tier authentication), skaner
biometrik dhe lexuesit e aksesit të kartave. Kur përdoret bashkë me veglat e sigurisë
kibernetike që janë ekzistuese, veglat e inkorporuara për siguri në Azure ndihmojnë
në ruajtjen e privatësisë, integritetit të të dhënave të cilat në shekullin të cilin po
jetojmë janë shumë të ndjeshme. Microsoft Azure gjithashtu ndihmon për ruajtjen e

kompanise/klientit kundër thyerjes së sistemit, malware-ve, sulmeve DDos dhe
kërcenimeve të tjera të cilat dita ditës vetem sa po shkojnë e po shtohen.

3.3.2 Disavantazhet e Microsoft Azure
Disa nga disavantazhet kryesore të cilat platforma Microsoft Azure i ka janë këto:
-

Edhe pse zvogloni shpenzimet e investimeve në pajisje dhe mirëmbajtje, përsëri ju
duhet dikush për të menaxhuar të dhënat në mënyrë periodike. Azure nuk ju
ndihmon të menaxhoni bazën e të dhënave. Kjo do të thotë që ju duhet të keni njohuri
në përdorimin e platformës së Azure-së duke përfshirë monitorimin dhe rregullimin
e serverit.

-

Një gabim i thjeshtë i administratorit të Cloudit, biznesit/individit mund të shkaktoj
humbje të mëdha.

-

Microsoft Azure operon në 54 rajone në 140 vendeve të ndryshme të botës. Në rast
se ju jetoni në një vend larg rajonit të qendrës së të dhënave, do të vëreni një vonesë
në shpejtësi, vonesë kjo e cila mund të jetë shqetësuese për përdoruesin.

3.4. Compute services
Amazon Web Services si dhe Microsoft Azure që të dyjat ofrojnë një spektër të gjerë të
shërbimesh që tani po thuajse kanë shtrirje në gjithë botën. Ka shumë kompani që
vendosin të përdorin të dy kompanitë mirëpo për shërbime të ndryshme, mirëpo kjo nuk e
ndryshon faktin që këto dy kompani janë në luftë të vazhdueshme për vendin e parë.
Nëse doni një performancë më të mirë, grafikë apo në përgjithësi një përshpejtim të
kompjuterit tuaj ju duhet ose të investoni në pajisje ose të bëheni anëtare të komunitetit
Cloud. Dallimi është shumë i thjeshtë, në rast se kompani blen pajisjet ato mbeten si aset i
saj mirëpo nëse ato nuk përdoren gjatë gjithë kohës ato pajisije kërkojnë mirëmbajtje gjë
që duhet një ekspert i kësaj fushe të mirret me këtë mirëmbajtje. Në anën tjetër nëse
vendosni të bëheni pjesë e Cloud shërbimit atëherë ju do të paguani për atë që përdorni,
duke zgjedhur ato shërbime të cilat kompanisë ose individit i nevojiten. Gjatë kalimit të
kohës dhe rritjes së përdorimit të Cloud-it kompanitë e lartëpërmendura kanë nuhatur
kërkesën për shumë shërbime që janë lansuar në Cloud. [13]

Services

AWS

Virtual Server

Amazon EC2

Shared Web Hosting

–

Azure
Azure Virtual
Machine
Azure Shared App
Services

Amazon EC2
Container Service
Container Management
Service

Azure Kubernetes
Service (AKS)

Amazon Elastic
Container Service

Azure Container

for Kubernetes

Instances

(EKS)
Virtual Private Servers

App Development/
Deployment
(Java/.Net/PHP/Python)

Amazon Lightsail

Azure App Service
Environment
Azure Web Apps

AWS Elastic
Beanstalk

Azure Cloud
Services

Tabela 3 1 Compute Services - Krahasimi

Amazon Web Service një prej shërbimeve me të popullarizuara e ka Amazon EC2 ndërsa
Azure e ka Virtual Machine-në e saj e cila poashtu është shumë e njohur në këtë fushë. Në
vazhdim do të flasim pak për këto dy shërbime.

3.5. Amazon EC2
Amazon Elastic Compute Cloud (Amazon EC2) është një shërbim në web që posedon siguri
dhe konfigurim të kapaciteti në Cloud shërbimet. Është krijuar për të bërë më të lehtë për
zhvilluesit rregullimin sipas nevojës të kapaciteteve. Duke ofruar një thjeshtësi në ndërfaqen
ku punohet Amazon EC2 ju lejon të merrni dhe konfiguroni kapacitetin për kompanin tuaj,
gjithashtu siguron kontroll të plotë të komponentëve tuaja kompjuterike. Amazon EC2 ju

lejon zgjedhjen e procesorit, hapësirës ruajtëse, rrjeteve, sistemit operativ etj. Si dhe ofron
shpejtësi procesuese deri në 400 Gbps si e vetmja në Cloud. EC2 ju lejon të paguani vetëm
për kapacitetin të cilin e shfrytëzoni. [14]

Figura 3 5 Komponentët e Amazon EC2

3.6. Azure Virtual Machine
Një Virtual Machine (VM) është një sistem kompjuterik që e imitohet duke përdorur një
softuer. VM përdor resurset e një kompjuteri si CPU, RAM dhe HDD mirëpo funksionon
ndamas nga programet tjera në kompjuter. Softuerët e tillë i lejojnë shfrytëzuesit të
ekzekutojnë më shumë se vetëm një VM. Ekzekutohet në një dritare, ashtu si edhe çdo
program tjetër duke i dhënë shfrytëzuesit një ndjenje që është i qasur direkt në kompjuter.
Makina virtuale është në kuti me rërë nga pjesa tjetër e sistemit, që do të thotë se softueri
brenda një makine virtuale nuk mund të shpëtojë ose të ngatërrojë vetë kompjuterin. VM
zakonisht përdoren për testime të sistemeve operative, përdorim të një programi i cili nuk
është kompatibil me sistemin operativ që përdorni, çështje të sigurisë etj.

4.

METODOLGJIA

Gjatë realizimit të këtij punimi janë përdorur disa lloje të ndryshme të metodave për
hulumtim. Punimi përqendrohet në këndvështrimin e klientëve/bizneseve dhe kërkesat
kryesore funksionale që ata kanë kur kërkojnë të përdorin shërbimet Cloud. Krahasimet e
bëra në mes të dy gjigantëve të platformave Cloud, Amazon Web Service dhe Microsoft
Azure, janë realizuar përmes shfletimit të literaturës së disponueshme për këto dy platforma
në shumë webfaqe dhe artikuj të ndryshëm në lidhje me këto dy kompani. Hulumtimi dhe
shfletimi i literaturës na ka ndihmuar në nxjerrjen e të dhënave të cilat na nevojiten për
krahasimin e këtyre shërbimeve, avantazhet dhe disavantazhet e secilës prej tyre si dhe cila
nga këto kompani është më e përshtatshme në përdorimin e shërbimeve të caktuara.

5.

REZULTATET

Amazon Web Service është lider në tregun e IaaS dhe Microsoft Azure kombinohet në mes
IaaS dhe PaaS. Ashtuqë, krahasimi në mes këtyre dy platformave aktualisht lider të
teknologjisë Cloud, është shumë i qëlluar sidomos në rast se ndonjë kompani ose individ
është ende i/e pa përcaktuar se cilën nga këto dy kompani të zgjedh. Në mes të këtyre dy
lidereve në të teknologjisë Cloud, disa përdorues preferojnë Amazon ndërsa disa të tjera
mendojnë se Azure është më i përshtatshëm. Për të marrë vendimin mbi përdorimin e njerës
prej tyre zakonisht mirren parasysh disa faktorë kosto, resurset aktuale, mjetet zhvillimore
dhe ekosistemi. Shkurtimisht zgjedhjet janë në mes Iaas dhe Paas. Këta dy lider të tregut
drejt zgjedhjes për përdorim mund të krahasohen në bazë të lehtësisë se ndërtimit të
aplikacioneve, performancës, kursimi të kohës, mbështetjes, kostos, dhe sigurisë.

AWS vs. AZURE

Amazon Web

Windows Azure

Services
Ndërtimi i

Ka nevojë për kuptim

Relativisht më e lehtë

aplikacioneve

të thellë të të gjithë

për inxhinierin

platformës.

mesatar

Performon më mirë se

Njësoj si AWS kur

Azure në aplikacione

bëhet fjalë për

të specializuara

performancën pure

Konfigurimi dhe

Pjesa më e madhe e

Ka platforme PaaS -

kursimi në kohë

konfigurimit duhet të

Konfigurimi dhe

bëhet manualisht nga

përditësimi i

zhvilluesi

platformës është

Performanca

automatik
Dështimi

Kosto

Me disponueshmëri

Me disponueshmëri

99,95%

99,95%

Varet nga shërbimi që

Varet nga shërbimi që

përdoret

përdoret

Tabela 5 1 Krahasimet për zgjedhjen në mes AWS dhe Azure

5.2. Ndërtimi i aplikacioneve
Mjedisin e punës të cilin Azure e ofron duket të jetë më i lehtë në përdorim sesa mjedisin
që e ofron Amazon Web Service. Sipas Craig Knighton nga Liquid Space, “është më lehtë
për një inxhinjer mesatar të arrijë disponueshmëri të lartë në Azure sepse mjetet ju shtyjnë
në atë rrugë dhe e bëjnë shumë të lehtë ndërtimin e aplikacioneve." [15].
Azure është ndërtuar si platformë që filloi si një shërbim (PaaS), duke e bërë më të lehtë për
zhvilluesit të ndërtojnë aplikacione pa u shqetësuar për serverat në të cilët ata po
ekzekutojnë. Azure DevOps i lejon përdoruesit të konfigurojnë shërbimet si Azure VM,
Azure App Services dhe SQL Database. Ndërsa AWS që nga fillimi ka pas qasje që të jetë
vazhdimisht përpara, të jetë inovative si dhe të ofrojë shërbime që sektorin e IT-së të ketë
sa më të lehtë ti kuptoj dhe ti përdor shërbimet në bazë të kërkesës. AWS DevOps lejon
përdoruesit e tyre që me shumë lehtësi ti konfigurojne dhe përdorin shërbimet si EC2, S3
dhe Beanstalk në vetëm disa klikime. [16]

5.3. Performanca
Nuk ka të dhëna të disponueshme për krahasimin e këtyre dy plaformave cloud sa i përket
performancës dhe sigurisht të dyjat janë të barabarta kur bie fjala për performancën. Vetëm
varet nga kërkesa e klientit se për çka është i interesuar. Ndërsa AWS mund të tejkaloj
performancën e Azure në aplikacione të specializuara.

5.4. Konfigurimi dhe kursimi në kohë
Nga këndvështrimi i zhvillimit të shpejtë të mjedisit të fuqishëm të PaaS, platforma cloud e
Microsoft Azure automatikisht konfigurohet pra nuk paraqet ndonjë problem për
përdoruesin, optimizon dhe rifreskon mjedisin, përderisa përdoruesit e Amazon Web
Service duhet të bëjnë shumicën e këtyre konfigurimeve manualisht gjë që është një dobësi
e Amazon Web Service.

5.5. Kosto
Përderisa arsyeja kryesore e migrimit të sistemeve ekzistuese në cloud është reduktimi i
shpenzimeve operacionale dhe hardverike, kostoja e përdorimit të platformave cloud varet
për cfarë shërbimesh do të përdoret platforma. Për t'ju ndihmuar të hulumtoni dhe të krijoni
një krahasim të saktë të çmimeve, Amazon dhe Microsoft kanë krijuar kalkulator të

shërbimeve Cloud, duke i lejuar klientit që të vendos për çmimin për çdo shërbim që i
nevojitet. Ashtuqë, nuk është e mundun të specifikohet se cila është më e lirë se tjetra. Të
dy platfomrat lejohnë përdoruesin të ketë një fazë testuese të platformës pa kosto gjë që e
lehtëson shumë përdoruesin duke marrë parasysh që ai mund të teston para se të bëjë
abonimin për ndonjërën nga platformat. [17]

5.6. Siguria
Së pari duhet të dini saktësisht se për çfarë qëllime të sigurisë jeni të interesuar, duke pas
parasysh që kompanitë lidere në tregun botrorë investojn shumë në masat e sigurisë nëpër
shërbimet të cilat ata i ofrojnë dhe mekanizmat që ata përdorin për të ruajtur aplikacionet
dhe të dhënat tuaja të cilat kompanitë ose individët ja kanë besuar. Duhet siguruar që ju
kuptoni plotësisht specifikat të cilat kompania që zgjedhni është përgjegjëse ndaj klientit.
Duke marrë parasysh nëse kompania që zgjedhni ka ndonjë ofertë ku përfshihet ndonjë pako
ekstra e sigurisë falas ose shërbim shtesë. Në ditët që po jetojmë siguria e teknologjise Cloud
çdo ditë e më shumë është një shqetësim dhe jo vetëm në Cloud, prandaj është shumë e
rëndësishme të bëni hulumtim më të thellë para se të zgjedhni kompaninë e cila ofron
shërbime, për arsye që pasojat të cilat mund të paraqiten gjatë ditëve ose viteve në vijim
mund të jenë katastrofale në raport me pagesën e një sigurie më të mirë për shërbimet të
cilat kompania ose individi merr. Siguria në Cloud sa i përket AWS është me prioritet të
lartë. Kompania Amazon sa i përket sigurisë ka investuar në qendra të mëdha në gjithë botën
si dhe arkitekturë për të përmbushur kërkesat e klientëve. Është e ngjajshme me sigurin në
në bazat e të dhënave fizike që kompanitë zakonisht i kanë në serverët e tyre mirëpo pa
kosto të mirëmbajtjes së atyre pajisjeve. Një avantazh i AWS Cloud është se ju lejon të ruani
mjedisin dhe të paguani vetëm për shërbimet që përdorni. Kjo do të thotë që ju jeni më
fleksibil si dhe do të shpenzoni më pak sesa në një bazë të dhënave fizike. Si përdorues ju
do të mbani kontrollin e sigurisë vendosni të zbatoni për të mbrojtur përmbajtjen tuaj,
aplikacionet, sistemet dhe rrjetet etj. Gjithashtu AWS ju ofron udhëzime përmes burimeve
në internet, personelit dhe partnerëve, si dhe nëse hasni në çështje të sigurisë Amazon ju
ofron mundësinë të punoni me ta. [17] [18] [19]

5.7. Mbështetja
Mbështetja (ang. Support) është një komponentat kryesorë për të cilin çdo kompani ose
individ duhet të bëjë një hulumtim të kujdesshëm. Në rastet kur mbështetja në kompani të
cilat kanë një apo më shumë persona të cilët janë të angazhuar me orar të plotë për
mbështetje ose ndihmë është më e sigurt duke marrë parasysh që ata persona janë të
ndërlidhur me punën çdo ditë, kështu mendojnë shume kompani dhe individ. Ndërsa duke
krahasuar me mbështetjen të cilën ofrojnë kompanitë Amazon Web Service dhe Microsoft
Azure pyetja është sa shpejtë ju do të merrni mbështetjen e nevojshme. Në shumicën e
rasteve ju duhet të komunikoni me ofruesit e shërbimeve nëpermjet qendrës së thirrjeve ose
nëpermjet e-mailit ose ne raste të ndryshme me anë to ndihmës nëpermjet aplikacioneve të
cilat mundesojnë dhënjen e qasjes në kompjuterin tuaj si TeamViewer, AnyDesk etj.
Mbështetja ose Ndihma është një nga pikat që duhet të ketë theks të veçant për aryse se në
rast të ndonjë prishje kompania mund të ketë humje të mëdha në rast se mbështetja nuk
është e shpejtë dhe efikase. Kosto e mështetjes dallon nga plani keni zgjedhur me kompanin,
që do të thot sa më shumë të shfrytëzoni shërbimet aq më e lartë do të jetë kosto.

6.

DISKUTIME DHE PËRFUNDIME

Teknologjia Cloud tani po përdoret në shumë fusha. Microsoft Azure dhe Amazon Web
Service janë dy liderë të rëndësishëm në ofrimin e shërbimeve të Cloud Computing. Studimi
zbuloi se të dy platformat kanë shumë ngjashmëri dhe ndryshime që e bëjnë të vështirë
favorizimin e njërës apo tjetrës. Ky studimi tregoi se nëse po kërkoni Infrastrukturën si një
shërbim (IaaS) ose një gamë të gjerë shërbimi dhe mjete të ndryshme, atëherë mund të
zgjidhni Amazon Web Sercive. Ndërsa nëse jeni duke kërkuar një platformë të mirë si një
ofrues cloud shërbimeve Platfoma si shërbim (PaaS) atëherë mund të zgjidhni Microsoft
Azure. Hulumtimi jonë favorizon shumë AWS, duke u bazura në disa faktor: AWS ka në
dominim në tregun botëror në krahasim me Azure, ofron me shumë produkte dhe shërbime
se Azure, supozohet që është me e lirë etj. AWS kishte filluar shumë më herët kur kompanitë
tjera nuk kishin menduar që këto shërbime mund të ofrohen me qira si dhe do të ketë një
zgjim të interesit për shumë kompani të mirren me shërbime të ngjajshme ose të njejta duke
marrë parasysh përfitimet e mëdha që kanë kompanitë nga këto shërbime, sepse çdo ditë e
më shumë po rritet përdorimi i këtyre shërbimeve. Prandaj AWS ka një avantazh ndaj
kompanive tjera në Cloud, AWS ofron më shumë se 200 shërbime ndërsa Azure ofron rreth
100. Microsoft Azure edhe pse filloi vonë ka një avantazh me përdoruesit e bazuar në
Windows duke marrë parasysh fuqinë dhe prezencen e Windows-it i cili llogaritet një nga
liderët për shkak të sistemit operativ. Sidoqoftë, ky hulumtim na ka mësuar se përgjigjja se
cila është më e mirë se tjetra mund të ndryshoj duke u bazuar në kërkesat unike të secilit
biznes. Mirëpo gjithmonë klienti mund të bëjë kombinime që do të thot të merr produke ose
shërbime të ndryshme nga dy kompanitë, duke zgjedhur në bazë të kerkesës dhe nevojës.

